
10. April 2019 UPA 2019/47 

Atassut Aqqaluk Heilmann 

2020-mut aningaasanut inatsimmi ukiuni sisamani ukiumut 6 mio. kr-inik immikkut 

misileraalluni aningaasaliissuteqarnissamik Naalakkersuisut peqquneqarnissaannut 

Inatsisartuni aalajangiiffigisassatut siunnersuut. Suliniummut aningaasaliissutit 2020-mit 

meeqqanut inuusuttunullu sumiginnakkanut qimarnuinnik (isumassuivinik)  pilersitsinermik 

misiligutitut suliniutinut sukumiisunut qinnuteqarnikkut kommuninut 

atugassanngortinneqassapput.  

(Inatsisartuni ilaasortaq Peter Olsen, Inuit Ataqatigiit) 

Atassummiit qujavugut siunnersuuteqartumut. 

Angajoqqaat meeqqanulluunniit akisussaasuusut meerartaminnut sumiginnaasarnerat 

tunngavigalugu iliuuseqassagaanni Atassummiit isumaqarpugut sumiginnaasarnermut aallaaviusoq, 

aalaaviusut, iliuuseqarfigineqartariaqartut. 

Imigassamik aanngajaarniutinilluunniit aningaasanoorajunnikkulluunniit meeqqanut sumiginnaaneq 

aallaaveqarajussimappat tassaniippoq suliassaq tunngaviusoq. 

Sineriak qimarnguinnik pilersussagaluarutsigu tunngavialu iluamik naammaginartumilluunniit 

iliuuseqarfiginiarnagu ajornartorsiut nammineq iluarsinavianngilaq. 

Kommune-ni qinikkat, nunaqarfinni aqutsisutut qinikkat, inunnillu isumaginninnikkut suliaqartitat 

naalakkersuisup suliaasa saniatigut akisussaaqataasussaapput ajornartorsiutip pitsaaliornissaanut. 

Kommune-nilu qinikkat immikkut ikiortariaqarlutik naalakkersuisumut inatsisartuniluunniit 

ataatsimiititaliamut saaffiginnissuteqarsimappata taava saneqqunneqarsinnaassanngilaq 

pinngitsoorani immikkut iliuuseqarnikkut ikiorneqarasuarnissaat. 

Atassummiit ilanngullugu eqqarsaatigivarput, illoqarfinni pisortanit pigineqartut meeqqat 

angerlarsimaffii namminersortulluunniit immikkut aaqqiissuteqarnikkut pisariaqartitsisuni 

periarfissaagallarsinnaasariaqartut, kiisalu soqanngitsuni pisortat illuutaat taama 

iserfigineqarsinnaanerat periarfissaasariaqarpoq allatut ajornarsimappat. 

Takorloorsinnaavisiuk Kalaallit Nunaanni sineriapput qimarnguinnik angajoqqaallu sumiginnaasut 

meerartaasa ornittagassaannik illoqarfiit tamaasa pilersussagutsigit ajornartorsiutilli aallaavia 

annertunerusumik iliuuseqarfigineqarani taava tamatuma kingunerisinnaasai suussasut? 

Angajoqqaarpassuupput meerartaminnut nakkutiginnilluartut, inuillu kisitassaannaagajupput 

taakkua nunaqqatiminnit ilisarisimaneqartartut meerartaminnut sumiginnaalersartut 

atornerluisukkormiut. 



 

 
2 
 

Meeqqanut sumiginnaasarneq akiorniarlugu pinaveersaartitsinikkut qaammarsaanikkullu sulisitat 

saniatigut inatsisit naleqqussaqqinneqarsinnaanerat nalilersortariaqarsorinarpoq. 

Tassani eqqarsaatissaavoq Kommune-ni inunnik isumaginninnnikkut suliaqartut qaqugukkut 

akulerissinnaatitaanermut inatsimmiik pisussaaffiliisumik ersarissumik eqaatsumillu 

peqartariaqarneq nalilersoqqinneqartariaqarmat. 

Kiisalu meeqqanik arsaarinnittarsimanermut tunngaviusut qimerluulaassagaanni illoqarfiillu 

nunaqarfittaani imigassanik nioqquteqarfiunngitsunut sanillersuussilluni nunaqarfinni imigassamut 

nioqquteqarfiusunut inuttussuseq aallaavigalugu tassani ersertoqassagaluarpoq pinngitsoorani 

takussutissamik. 

Siunnersuuteqartup qimarngueqalernissamik siunnerfeqarluni siunnefia isuma 

tapersersornaraluartoq, kisianni tamanna aaqqiissutissatut aqqutisaasorinnginnatsigu 

itingartipparput. 

  

 

 

 


